
				এই পাতাটির মুদ্রণ সংশোধন করা প্রয়োজন। 
সন্ম ১৩১৯, ৪র্থ সংখ্যা । ভাস্করবম্মার তাম্রশাসন । Sys)
আমার পক্ষে নিষ্কাশন করা সম্ভাব্য, তাহাই অন্য এই প্ৰবন্ধে সাধারণ্যে উপস্থাপিত ङ्शेरुङ८छ ।
দেশের প্রাচীন ইতিহাসের এই ছিন্ন পত্ৰখানির আবিষ্কারবার্তায় কতটা আনন্দ লাভ করিয়াছিলাম, শাসনখানি আলোচনা করিবার পরে তাহার পরিমাণ অনেকটা কমিয়া গেল। তাহার কারণ দুইটি ; এক, যেখানি পাওয়া গিয়াছে, তাহা মূল শাসন নহে, আসল খানা পুড়িয়া যাওয়াতে এইখানি নুতন করিয়া ভিন্ন অক্ষরে লিখিত হইয়াছে * । অপর, দ্বিতীয় ফলকের পর ( অন্ততঃ ) এক খানি ফলক হারাইয়া গিয়াছে ; ঐ খানিতে যে স্থানের ভূমি, তাহার বর্ণনা ছিল এবং প্রাপক ব্রাহ্মণের নাম গোত্ৰাদির উল্লেখ ছিল ।
তাম্রশাসন যে জায়গায় আবিস্কৃত হয়, প্রায়শঃ সেই স্থানেরই সম্পকিত ভূমিদানের সুচনা করে । কিন্তু কামরূপের শাসনকৰ্ত্ত বৈদ্যদেবের তা মশাসন বারাণসীর সন্নিকটে আবিস্কৃত হইয়াছে। অতএব শ্ৰীহট্টের পঞ্চখণ্ডেরই কোন ও ভূমি এই শাসনের বিষয়ীভূত ছিল, এ কথা নিশ্চিতভাবে বলিতে পারা যা ; না । এ বিষয়ে পশ্চাৎ বিস্তারিত আলোচনা হইবে ।
শাসন প্ৰদাতা মহারাজ ভাস্করবম্মা ইতিহাস প্ৰসিদ্ধ কামরূপের অধিপতি । তিনি মহারাজ হর্ষবৰ্দ্ধানের সমসাময়িক এবং মিত্র ছিলেন ; এই নিমিত্ত হর্ষচরিতে তাহার ( এবং তদীয় উৰ্দ্ধতন চারিপুরুষের ) উল্লেখ পাওয়া যায় । চীনদেশীয় পরিব্রাজক ইউয়ানচুয়াং ( বা হোয়েস্থসাং ) কামরূপে আসিয়া ভাস্করবম্মার আতিথ্য গ্ৰহণ করিয়াছিলেন । অতএব শাসনখানি কোন সময়ের তাহা নিরূপণার্থ আনাদিগকে বেগ পাইতে হইবে না। যদিও নূতন করিয়া লিখিত, তথাপি শাসন প্রদানের বহুকাল পরে যে ইহা পুনলিখিত হইয়াছে, এ কথাও বলা যায় না ; কেননা, অক্ষরগুলি সপ্তমশতাব্দীরই বটে। বিশেষতঃ নুতন অধিকারীরই দলিল রাখিবার প্রয়োজন ; বহু দিন যাবৎ যাহা ভোগ করিয়া আসা যাইতেছে, অথবা যাহা পুত্ৰ পিতার নিকটে উত্তরাধিকারসূত্রে প্রাপ্ত হইয়াছেন, তাহার সম্পর্কে মূল দলিল লোপ পাইলেও তখনকার দিনে উহা নুতন করিয়া লওয়ার প্রয়োজন বোধ হইতে না । তাই অনুমান যে পাইবার অল্প পরেই শাসনখানি দগ্ধ হইয়া যায়-ব্ৰাহ্মণের বিত্ত হানি হয় দেখিয়া রাজা পুনশচ ইহা নুতন করাইয়া দেন । এই অগ্নিকাণ্ডের এক সাক্ষী ও বর্তমান । ফলকগুলি যে প্ৰকাণ্ড সিলযুক্ত অঙ্গুরীয়ক দ্বারা গ্রথিত ছিল, তাহা যে ভস্মস্তপ হইতে উদ্ধৃত হইয়াছিল, দৃষ্টিমাত্রেই ইহার প্রতীতি জন্মে ; এত শক্ত জিনিসটা ফাটিয়া ও বাকিয়া গিয়াছে, লেখাগুলি একে

+ নুতন শাসনের প্রখম লোকটিতে এই কথাই আছে। নমস্ত মহাদেবকে ভস্মকণৈবিভূষিতং এই বিশেষণটি

